
 ہم سا بھی ہوگا جہاں میں کوئی ناداں جاناں

 بے رُخی کو بھی جو سمجھے ترا احساں جاناں

 

 جب بھی کرتی ہے مرے دل کو پریشاں دُنیا

 یاد آتی ہے تری زُلفِ پریشاں جاناں

 

 میں تری پہلی نظر کو نہیں بھولا اب تک

 آج بھی دل میں ہے پیوست وہ پیکاں جاناں

 

 کبھی آتے ہوئے دیکھوں تجھے اپنے گھر میں

 کاش پورا ہو مرے دل کا یہ ارماں جاناں

 

 کیوں تجھے ٹوٹ کے چاہے نہ خُدائی ساری

 کون ہے تیرے سوا یوسفِ  دوراں جاناں

 

 کیا تماشہ ہو کہ خاموش کھڑی ہو دنیا

 میں چلوں حشر میں کہتے ہوا جاناں جاناں


